
UUM ONLINE: Mementingkan aspek keselesaan dan kebersihan membuahkan hasil buat Universiti 
Utara Malaysia (UUM) apabila julung kalinya dinobatkan sebagai Johan Anugerah Emas Pertandingan 
Tandas Bersih Peringkat Daerah Kubang Pasu 2017 kategori Institut Pengajian Tinggi Awam. 
 
Kejayaan tersebut membolehkan UUM yang diwakili oleh Pengurus Welcome Centre, H. Rasidah H. 
Rodzi membawa pulang RM 1000.00 berserta sijil penghargaan.  
 
Majlis penyampaian hadiah kepada pemenang telah disempurnakan oleh Yang Di Pertua Majlis 
Daerah Kubang Pasu, Mohd. Fisol Md. Noh di Kompleks Pentadbiran Daerah Kubang Pasu, Jitra 
semalam. 
 
Dalam pertandingan itu, tandas awam Welcome Centre menjadi lokasi pilihan bagi juruaudit Majlis 
Daerah Kubang Pasu dan telah dinilai pada bulan Mei lalu. 
 
Sebelum ini, Welcome Centre yang berusia tiga tahun telah mencipta beberapa kejayaan dalam 
mempromosikan UUM apabila menjadi Johan Landskap peringkat Daerah Kubang Pasu pada tahun 
2016 serta mencapai Key Performance Indicators (KPI) Pelawat ke Sejuta pada tahun 2016 sempena 
Discover UUM 2016. 

